
Fundur haldinn í Héraðsnefnd Austur Húnvetninga miðvikudaginn 26. nóvember 2003 kl. 13:30 í Félagsheimilinu Fellsborg á Skagaströnd. Valgarður Hilmarsson, oddviti stjórnaði fundinum og Sæmundur Gunnarsson ritaði fundargerð. Mættir voru fulltrúar allra sveitarfélaganna samkvæmt undirskriftum.

1.
Fjárhagsáætlun 2004

Fyrir fundinum lágu drög að fjárhagsáætlun 2004 ásamt greinargerð um rekstur héraðsnefndar.

Framkvæmdastjóri kynnti greinargerðina og helstu liði fjárhagsáætlunarinnar.  

Framkvæmdastjóri vakti athygli á að héraðsráð hefur ekki gert tillögu um rekstrarframlag til Heimilisiðnaðarsafnsins á Blönduósi. En allmiklar breytingar hafa orðið á rekstri safnsins og safnið hefur óskað eftir verulegri hækkun á rekstrarstyrk frá því sem verið hefur.

Framkvæmdastjóri benti jafnframt á að fyrir liggur fjárhagsáætlun frá Byggðasafninu á Reykjum þar sem gert er ráð fyrir að rekstrarstyrkur Héraðsnefndar A-Hún. verði 1.687.500 en ekki 1.800.000 eins og gert er ráð fyrir í fyrirliggjandi drögum að fjárhagsáætlun.

Talsverðar umræður urðu um fjárhagsáætlunina.  

Miklar umræður urðu um rekstrarvanda Dvalarheimilisins Sæborgar og nauðsyn þess að fá viðurkennda breytingu á dvalarrýmum í hjúkrunarrými Ennfremur var rætt um nauðsyn næturvörslu við heimilið.

Héraðsnefnd ákvað eftirfarandi breytingar á fyrirliggjandi drögum að fjárhagsáætlun:

Styrkur til Heimilisiðnaðarsafns verði:
1.650.000

Styrkur til Byggðasafnsins á Reykjum verði;
1.687.500

Heildarkostnaður vegna Skólaþjónustu verði:
8.313.000

Samþykkt að breyta 5,7 milljóna framlagi til dvalarheimilisins Sæborgar í 5,7 milljóna lán.

Heildarframög sveitarfélaganna verða:
54.583.000
Fjárhagsáætlun með áorðnum breytingum var nú borin upp.  Samþykkt samhljóða.

2.
Tillaga að skipulagsskrá Menningarsjóðs Héraðsnefndar Austur Húnvetninga


- Tillaga um úthlutun árið 2003 

Fyrir fundinum liggur tillaga að skipulagsskrá Menningarsjóðs Héraðsnefndar Austur Húnvetninga.  Framkvæmdastjóri kynnti tillöguna. Tillagan borin upp og samþykkt samhljóða.

Héraðsráð leggur til að Samkórinn Björk fái 75.000 styrk úr Menningarsjóði á árinu 2003. Samþykkt samhljóða

3.
Kynning á breytingu á lögum um almannavarnir

- Tilnefning fulltrúa í almannavarnarnefnd

Á fundinn er mættur Bjarni Stefánsson sýslumaður á Blönduósi. Hann kynnti breytingu á lögum um almannavarnir. Fram kom að gamla lögbundna skipulagið um almannavarnanefndir fellur úr gildi og sveitarstjórnir hafa frjálst val um tilnefningar í nefndina. Tenging við fjársýslu sveitarfélaganna þarf að vera til staðar vegna fjárskuldbindinga. Lögin gera ráð fyrir að skipuð verði aðgerðastjórn sem sinnir stjórnun þegar almannavarnarástand skapast. Í henni eru auk lögreglustjóra, menn með sérþekkingu til að takast á við þau vandamál sem upp kunna að koma. 

Héraðsnefnd tilnefndi eftirfarandi aðila fulltrúa Austur Húnavatnssýslu í undirbúningsnefnd til að vinna að undirbýningi nýrrar skipunar almannavarnarmála: 


Jóna Fanney Friðriksdóttir, bæjarstjóri á Blönduósi


Magnús B Jónsson, sveitarstjóri Höfðahrepps

4.
Kjör eins fulltrúa í samstarfsnefnd lögreglu og sveitarfélaga

Lagt fram bréf Sýslumannsins á Blönduósi þar sem þess er óskað að héraðsnefnd tilnefni einn fulltrúa í samstarfsnefnd lögreglu og sveitarfélaga sbr. 12. gr. lögreglulaga nr. 90/1996.

Bryndís Björk Guðjónsdóttir var tilnefnd í samstarfsnefnd lögreglu og sveitarfélaga og Auðunn Steinn Sigurðarson til vara.

Fundarhlé var gert frá 15:00 til 15:30

5.
Kynning á athugun á samstarfi um sorpeyðingu

Magnús B. Jónsson kynnti vinnu starfshóps um leit að sameiginlegum sorpurðunarstað fyrir Austur Húnavatnssýslu og Skagafjörð.

Fram kom að sveitarfélögin í Austur Húnavatnssýslu hafa öll samþykkt að fela Héraðsnefnd Austur Húnvetninga  að vinna að málinu fyrir hönd héraðsins.

Samþykkt að Magnús B Jónsson og Jóna Fanney Friðriksdóttir verði fulltrúar Héraðsnefndar Austur Húnvetninga í starfshópnum.

6.
Málefni Kvennaskólans á Blönduósi

Framkvæmdastjóri og oddviti héraðsnefndar skýrðu frá því að Menntamálaráðuneytið hafi óskað eftir að fenginn verði niðurstaða í málefni Kvennaskólans á Blönduósi.

Valgarður kynnti málið og samskipti við ríkið varðandi næstu skref í málinu.

Töluverðar umræður urðu um málið. 

7.
Önnur mál

Magnús ræddi fjárhagsáætlun Heilbrigðiseftirlits Norðurlands vestra sem barst sveitarfélögum.  Lagði Magnús það til að héraðsnefnd verði falið að fjalla um fjárhagsáætlanir Heilbrigðiseftilits Nl-Vestra fyrir hönd sveitarfélaganna í Austur Húnavatnssýslu. Samþykkt samhljóða.

Framkvæmdastjóri minnti fundarmenn á að skila skýrslum um akstur í þágu héraðsnefndarinnar. 

Fleira ekki gert og fundi slitið kl.: 16:30

Eftirtaldir aðilar sátu fundinn:

Valgarður Hilmarsson



Bryndís Björk Guðjónsdóttir

Birna Sveinsdóttir



Jóna Fanney Friðriksdóttir

Jensína Lýðsdóttir



Sæmundur Gunnarsson

Tryggvi Jónsson

Rafn Sigurbjörnsson

Jóhanna G. Jónasdóttir

Erlendur E. Eysteinsson

Björn Magnússon

Valdimar Guðmannsson

Þórdís Hjálmarsdóttir

Auðunn Sigurðsson

Jóhann Guðmundsson

Magnús B. Jónsson

Adolf H. Berndsen

Jón B. Bjarnason

